
Ill. OUTRAS DISPOSICIONS
CONSELLERIA DE CULTURA, LINGUA E XUVENTUDE

ORDE do 16 de decembro de 2024 pola que se establecen as bases reguladoras
da subvencién a entidades locais de Galicia para a programacioén de actividades
de dinamizacién da lectura nas bibliotecas publicas e/ou axencias de lectura de
titularidade municipal, integradas na Rede de bibliotecas publicas de Galicia,
e se procede a sua convocatoria para o ano 2025 (cédigo de procedemento
CT236A).

O Estatuto de autonomia de Galicia, no artigo 27.19, establece como competencia ex-
clusiva da Xunta de Galicia o fomento da cultura en Galicia, e, no artigo 32, que corres-
ponde ao Goberno da nosa comunidade autébnoma a defensa e promocion dos valores
culturais do pobo galego.

De conformidade co Decreto 146/2024, do 20 de maio, polo que se establece a estrutura
organica da Conselleria de Cultura, Lingua e Xuventude, correspondelle a este departa-
mento, a través da Direccion Xeral de Cultura, a direccidon e coordinacion das atribuciéons
en materia de promocion da lectura e do libro, asi como nas materias de bibliotecas, arqui-
VoS e centros museisticos, como tameén promover o acceso universal, igualitario e inclusivo
a cultura.

Asi mesmo, compételle & Conselleria de Cultura, Lingua e Xuventude a xestién admi-
nistrativa e a organizacion de axudas e instrumentos de colaboracién coas corporaciéns
locais en materia de bibliotecas. Neste sentido, a Lei 5/2012, do 15 de xufio, de bibliotecas
de Galicia, dispon que lle corresponde a conselleria, como 6rgano de direccion e coordi-
nacion do Sistema galego de bibliotecas, establecer anualmente nos seus orzamentos
programas para a adquisicion de fondos e recursos tecnoldxicos, actividades de difusion
e formacion do persoal e outros que puidesen considerarse necesarios para a Rede de
bibliotecas publicas de Galicia.

En desenvolvemento destas previsidns, a Direccion Xeral de Cultura desenvolve o pro-
grama Ler conta moito, co que, en colaboracion coas entidades locais, promove a realiza-
cion de actividades de dinamizacién da lectura na Rede de bibliotecas publicas de Galicia.

Ler conta moito ten como obxectivo xeral animar a lectura a través dunha programacion
de actividades atractivas, vinculadas aos intereses dos distintos colectivos, que faciliten o
achegamento aos espazos bibliotecarios.

Con este programa preténdese fortalecer o papel das bibliotecas como espazo de re-
lacion, aberto e participativo, e como axente facilitador da aprendizaxe permanente; pro-
mover o desenvolvemento cultural como vehiculo para o crecemento persoal e colectivo;
valorar o libro e fomentar a lectura como elemento de transmisién de cofiecemento e de
reflexion; e consolidar a programacion compartida da Rede de bibliotecas publicas de Ga-
licia, coa renovaciéon permanente de propostas atractivas e de calidade.

Através desta orde, establécense as bases das subvencions dirixidas as entidades locais
para a realizacion de actividades de animacion a lectura nas bibliotecas publicas e/ou axen-
cias de lectura de titularidade municipal, no marco do programa Ler conta moito.

O procedemento de concesién ten a consideracion de concorrencia non competitiva,
dado que non resulta necesario realizar a comparacion e prelacion das solicitudes presen-
tadas nun unico procedemento, sendn que a concesion sera realizada pola comprobacion
da concorrencia na entidade solicitante dos requisitos establecidos, conforme o previsto
no artigo 19.2 da Lei 9/2007, do 13 de xufio, de subvencions de Galicia, tendo como unico
criterio para a reparticion dos fondos o nimero de bibliotecas publicas e/ou axencias de
lectura de titularidade municipal.

Este expediente tramitase ao abeiro do artigo 25.1.a) do Decreto 11/2009, do 8 de xa-
neiro, polo que se aproba o Regulamento da Lei 9/2007, do 13 de xuho, de subvenciéns
de Galicia, como expediente anticipado de gasto, para o que existe crédito suficiente e
adecuado previsto no proxecto de orzamentos da Comunidade Auténoma de Galicia para
o exercicio 2025. Na sua virtude, e de conformidade co establecido na Orde da Conse-
lleria de Economia e Facenda do 11 de febreiro de 1998, sobre tramitacion anticipada de
expedientes de gasto, modificada polas ordes da mesma conselleria do 27 de novembro
de 2000 e do 25 de outubro de 2001, a concesion das subvencions queda condicionada a
existencia de crédito adecuado e suficiente na Lei de orzamentos xerais da Comunidade
Auténoma de Galicia para o ano 2025.

Por todo o exposto, e no exercicio das facultades que me confire o artigo 34 da Lei 1/1983,
do 22 de febreiro, reguladora da Xunta e da sua Presidencia,

DISPONO:
Artigo 1. Obxecto

Esta orde ten por obxecto establecer as bases reguladoras das subvencions dirixidas
as entidades locais de Galicia para a realizacion de actividades de dinamizacion da lectura

nas bibliotecas publicas e/ou axencias de lectura de titularidade municipal, integradas na
Rede de bibliotecas de Galicia, e proceder a sua convocatoria para o ano 2025, no marco
do programa Ler conta moito (cédigo de procedemento CT236A).

Artigo 2.  Principios de xestion
A xestidn deste procedemento realizarase de acordo cos seguintes principios:
a) Publicidade, transparencia, obxectividade, igualdade e non discriminacion.

b) Eficacia no cumprimento dos obxectivos fixados pola Conselleria de Cultura, Lingua
e Xuventude.

c) Eficiencia na asignacion e utilizacion dos recursos publicos.

Artigo 3. Normas de aplicacién

No desenvolvemento desta orde observarase o disposto nas seguintes disposicions:
a) Lei 5/2012, do 15 de xufio, de bibliotecas de Galicia.

b) Decreto 41/2001, do 1 de febreiro, de refundicion da normativa en materia de biblio-
tecas.

c) Lei 9/2007, do 13 de xuio, de subvenciéns de Galicia.

d) Decreto 11/2009, do 8 de xaneiro, polo que se aproba o Regulamento da Lei 9/2007,
do 13 de xufio, de subvencions de Galicia.

e) Lei 17/2006, do 27 de decembro, do libro e da lectura de Galicia.

f) Lei 1/2016, do 18 de xaneiro, de transparencia e bo goberno da Comunidade Autono-
ma.

g) Decreto 193/2011, do 6 de outubro, polo que se regulan especialidades nas subven-
cions as entidades locais galegas.

h) Plan xeral de prevencion de riscos de xestion e medidas antifraude da Xunta de Ga-
licia do 10.12.2021.

E, suplementariamente:

i) Lei 38/2003, do 17 de novembro, xeral de subvencions, reguladora dos requisitos de
concesion e xustificacion de subvencions concedidas na Administracién do Estado. Nesta
lei recdllense artigos de caracter basico que resultan de aplicacion a normativa desta co-
munidade auténoma e, consecuentemente, a esta orde de convocatoria.

j) Real decreto 887/2006, do 21 de xullo, polo que se aproba o Regulamento da
Lei 38/2003, do 17 de novembro, xeral de subvencions.

k) Lei 39/2015, do 1 de outubro, do procedemento administrativo comun das adminis-
tracions publicas.

I) Lei 40/2015, do 1 de outubro, de réxime xuridico das administracions publicas.
Artigo 4. Procedemento de concesion das subvencions

1. O procedemento para a concesion das subvencions recollidas nesta orde é o de con-
correncia non competitiva. Na sua virtude, para a concesién das subvenciéns ratearase o
orzamento existente entre os solicitantes que cumpran as condicions establecidas, en fun-
cion do numero de bibliotecas publicas e/ou axencias de lectura de titularidade municipal
con que conten as entidades locais, ao abeiro do disposto no artigo 19.2 da Lei 9/2007, do
13 de xuino, de subvenciéns de Galicia.

2. A concesion das subvencidns realizarase polo procedemento abreviado establecido
no artigo 22 da Lei 9/2007, do 13 de xufo, de subvencions de Galicia.

3. Os mecanismos e as medidas que se van aplicar no procedemento para reducir o ris-
co de fraude e de corrupcion e os conflitos de intereses ateranse ao previsto no Plan xeral
de prevencion de riscos de xestidn e medidas antifraude da Xunta de Galicia.

Artigo 5. Imputacion orzamentaria

1. Estas axudas concederanse con cargo a aplicacion orzamentaria 13.03.432A.760.3
dos orzamentos xerais da Comunidade Auténoma de Galicia para o ano 2025, por un im-
porte de 195.000 euros.

2. Este importe inicial pode ser ampliado en funcion das dispofiibilidades orzamentarias,

0 que podera dar lugar ao incremento da contia total das subvenciéns, de acordo co dis-
posto no artigo 31.2 da Lei 9/2007, do 13 de xufio, de subvenciéns de Galicia.

3. Este expediente tramitase ao abeiro do artigo 25.1.a) do Decreto 11/2009, do 8 de
xaneiro, polo que se aproba o Regulamento da Lei 9/2007, do 13 de xufio, de subvencions
de Galicia, como expediente anticipado de gasto, posto que existe crédito suficiente pre-
visto no proxecto de orzamentos da Comunidade Autbnoma para o exercicio 2025. Na sua
virtude, e de conformidade co establecido na Orde da Conselleria de Economia e Facenda
do 11 de febreiro de 1998, modificada polas ordes do 27 de novembro de 2000 e do 25 de
outubro de 2001, a concesién das subvencidns queda condicionada a existencia de crédito
adecuado e suficiente na Lei de orzamentos xerais da Comunidade Autonoma de Galicia
para o ano 2025.

Artigo 6. Beneficiarias
1. Poderan ser beneficiarias desta subvencién todas as entidades locais de Galicia que:

a) Sexan titulares de bibliotecas publicas ou axencias de lectura integradas na Rede de
bibliotecas de Galicia.

b) Estean ao dia no cumprimento das obrigas tributarias e fronte @ Seguridade Social
e non tefan pendente de pagamento ningunha outra débeda coa Administracion publica
da Comunidade Auténoma, segundo o establecido no artigo 10 da Lei 9/2007, de subven-
cions de Galicia, e no artigo 11 do Decreto 11/2009, polo que se aproba o Regulamento da
Lei 9/2007, de subvenciéns de Galicia.

c) TeAan cumprido o establecido no artigo 4.1 do Decreto 193/2011, do 6 de outubro,
polo que se regulan especialidades nas subvencions as entidades locais galegas.

2. Tamén poderan ser beneficiarias destas axudas as agrupacions de concellos para a
prestacidon de servizos bibliotecarios comuns. A dita agrupacion debera estar debidamente
acreditada e os concellos integrantes da agrupacién deberan cumprir, individualmente, os
requisitos establecidos nesta orde.

3. Non poderan ser beneficiarias destas axudas aquelas entidades locais que se atopen
nalgun dos supostos previstos nos numeros 2 e 3 do artigo 10 da Lei 9/2007, do 13 de

xufo, de subvencions de Galicia.

Artigo 7. Requisitos de patrticipacion

As bibliotecas publicas e axencias de lectura municipais para as que se solicita a sub-
vencion deberan cumprir os seguintes requisitos:

a) Estar integradas na Rede de bibliotecas de Galicia (capitulo V do Decreto 41/2001,
do 1 de febreiro, de refundicién da normativa en materia de bibliotecas) antes da data de
finalizacion do prazo de presentacién de solicitudes.

b) Ter un horario de apertura ao publico dun minimo de 15 horas semanais.

c) Ter cuberta, a través do formulario web habilitado para este efecto en www.rbgalicia.
xunta.gal, a estatistica de bibliotecas do ano 2023.

Quedan excluidas do cumprimento deste requisito as bibliotecas publicas ou axencias
de lectura que non tivesen actividade en 2023 por teren iniciado a sua actividade ou reacti-
vado os seus servizos durante 2024 ou 2025, antes do remate do prazo de presentacion de
solicitudes, e sempre que comunicasen esta circunstancia ao Servizo de Bibliotecas antes
da publicacién desta convocatoria.

d) Ter informatizada a xestién da biblioteca ou da axencia de lectura.
Artigo 8. Desenvolvemento do programa

1. As bibliotecas publicas ou axencias de lectura para as que se conceda a subvencién
deberan programar un minimo de duas actividades das incluidas no catalogo Ler conta moito
2025, que a Direccion Xeral de Cultura ten & sua disposicién na paxina http://rbgalicia.xunta.

gal

2. A programacion e a execucion das actividades debera levarse a cabo entre a data da
publicacion do catalogo Ler conta moito 2025 e 0 31 de outubro de 2025, ambos incluidos.

3. As entidades beneficiarias estan obrigadas a:

a) Porer a disposicion dos profesionais dinamizadores as infraestruturas necesarias
para o desenvolvemento efectivo de cada actividade contratada. As actividades deben
desenvolverse nas instalacions da biblioteca ou espazos anexos (no caso de compartir
edificio), ou ben noutros espazos adecuados sempre que se identifique de forma clara e

suficiente a vinculacion entre a actividade de promocién da lectura e o servizo bibliotecario.
Tamén poderan realizarse actividades a través de canles dixitais, sempre que estean dese-
fadas para seren programadas deste xeito no catalogo Ler conta moito 2025.

b) Organizar puntualmente cada funcién. A programaciéon debe manterse actualizada
no formulario electrénico correspondente para que se reflicta na axenda de actividades do
programa de forma correcta.

c¢) Colaborar no desenvolvemento de acciéns complementarias a actividade programa-
da, para o seu maior aproveitamento por parte dos usuarios e usuarias de cada biblioteca.
A biblioteca velara por establecer unha relacién directa e explicita entre as actividades pro-
gramadas e os seus fondos (libros, musica, informacién na rede, publicacions periddicas,
etc.), de maneira que se favoreza un interese posterior por parte dos participantes pola lec-
tura, ou que se lles facilite, de maneira sutil e ludica, informacién sobre o uso da biblioteca.

d) Incorporar a mencion ao programa Ler conta moito e a imaxe corporativa da Rede de
bibliotecas de Galicia (https://rbgalicia.xunta.gal/gl/imaxe-corporativa-da-rede) en todas as
accions de difusion ou actividades complementarias ao programa.

e) Confirmar a realizacién da actividade no formulario electrénico correspondente, e
cubrir a avaliacion da actividade desenvolvida, no prazo de cinco dias desde a sua reali-
zacion.

f) Publicar no blog do programa Ler conta moito polo menos unha imaxe do desenvolve-
mento da actividade xunto cun comentario explicativo que a acomparie, no prazo de cinco
dias desde a sua realizacion.

4. Todo o acompafiamento e difusion das actividades do programa Ler conta moito fa-
rase en idioma galego segundo as normas ortograficas e morfoloxicas establecidas pola
Real Academia Galega.

Artigo 9. Contia das axudas

1. As entidades solicitantes que cumpran as condiciéns establecidas nesta orde conce-
deraselles unha subvencion en funcién do numero de bibliotecas ou axencias de lectura
para as que solicite a axuda e que cumpran os requisitos do artigo 7. O importe asignado
a cada biblioteca ou axencia de lectura sera o resultado de ratear o orzamento dispofiible
entre a totalidade delas.

2. A contia das axudas non podera superar o 75 % do gasto subvencionable. Para estes
efectos, non se considera subvencionable o gasto que exceda o custo das actividades que
figura no catalogo do programa Ler conta moito 2025.

Artigo 10. Concorrencia das axudas

As subvenciéns concedidas ao abeiro desta convocatoria son compatibles con calquera
outra que puidese ser concedida para a mesma finalidade. Non obstante, o importe da
axuda en ningun caso podera superar, illadamente ou en concorrencia con subvenciéns
doutras administracions publicas ou doutros entes publicos ou privados, nacionais ou inter-
nacionais, o custo da accién que levou a cabo a entidade beneficiaria.

Artigo 11.  Presentacion de solicitudes

1. As solicitudes de subvencidn ao abeiro desta orde dirixiranse a Direccion Xeral de
Cultura da Conselleria de Cultura, Lingua e Xuventude e presentaranse obrigatoriamente
por medios electronicos a través do formulario normalizado (anexo 1) dispofiible na sede
electrénica da Xunta de Galicia, https://sede.xunta.gal

2. De conformidade co artigo 68.4 da Lei 39/2015, do 1 de outubro, do procedemento
administrativo comun das administraciéns publicas, se algunha das persoas interesadas
presenta a sua solicitude presencialmente, requiriraselle para que a emende a través da
sUa presentacion electronica. Para estes efectos, considerarase como data de presenta-
cion da solicitude aquela en que sexa realizada a emenda. Se a emenda deste concreto
defecto (presentacion presencial da solicitude) se realiza unha vez transcorrido o prazo
indicado na convocatoria da subvencion para a presentacion de solicitudes, o 6rgano com-
petente ditara resolucién en que se desestimara a solicitude por presentarse féra do prazo,
de acordo co artigo 23 en relacion co artigo 20.2, letra g) da Lei 9/2007, do 13 de xuno, de
subvencions de Galicia.

3. Para a presentacién das solicitudes podera empregarse calquera dos mecanismos
de identificacién e sinatura admitidos pola sede electronica da Xunta de Galicia, incluido o
sistema de usuario e clave Chave365 (https://sede.xunta.gal/chave365).

Artigo 12. Prazo de presentacion de solicitudes

O prazo de presentacion de solicitudes sera desde o dia 15 de xaneiro de 2025 ata o dia
14 de febreiro de 2025, ambos incluidos. Se o ultimo dia do prazo for inhabil, entenderase
prorrogado ao primeiro dia habil seguinte.

Artigo 13. Comprobacion de datos

1. Para a tramitacion deste procedemento consultaranse automaticamente os datos in-
cluidos nos seguintes documentos en poder da Administracién actuante ou elaborados
polas administraciéns publicas, agas que a persoa interesada se opofia a sua consulta:

— DNI/NIE da persoa representante.
— Certificado de estar ao dia no pagamento coa Seguridade Social.

— Certificado de estar ao dia no pagamento de débedas coa Administracién publica da
Comunidade Auténoma de Galicia.

— Certificado de estar ao dia no pagamento de débedas tributarias coa AEAT.
— Consulta de concesidns de subvencions e axudas.
— Consulta de inhabilitaciéns para obter subvencions e axudas.

2. No caso de que as persoas interesadas se opofian a estas consultas, deberan indica-
lo no recadro habilitado no formulario correspondente e achegar os documentos.

Cando asi o exixa a normativa aplicable, solicitarase o consentimento expreso da per-
soa interesada para realizar a consulta.

3. Excepcionalmente, no caso de que algunha circunstancia imposibilite a obtencion dos
citados datos, poderase solicitar as persoas interesadas a presentacion dos documentos
correspondentes.

Artigo 14. Emenda das solicitudes

Se a documentacion presentada fose incompleta ou presentase erros emendables, re-
quirirase o solicitante para que, no prazo de 10 dias habiles, rectifique a falta ou achegue
os documentos preceptivos, coa advertencia de que, de non o facer, teraselle por desistido
da sua solicitude, segundo o disposto no artigo 20.5 da Lei 9/2007, do 13 de xufio, de sub-
vencions de Galicia, logo de que se dite a oportuna resolucién ao abeiro do artigo 21 da
Lei 39/2015, do 1 de outubro, do procedemento administrativo comun das administracions
publicas.

Artigo 15.  Tramites administrativos posteriores & presentacion das solicitudes

Todos os tramites administrativos que as persoas interesadas deban realizar tras a pre-
sentaciéon da solicitude deberan ser efectuados electronicamente accedendo a Carpeta
cidada da persoa interesada dispofiible na sede electronica da Xunta de Galicia.

Artigo 16. Instruciéon do procedemento

1. O drgano instrutor deste procedemento € a Subdireccidon Xeral de Bibliotecas e do
Libro. Este 6rgano desenvolvera de oficio cantas actuacions considere necesarias para
a determinacién, coinecemento e comprobaciéon dos datos en virtude dos cales deba for-
mularse a proposta de resolucion, en aplicacién do procedemento abreviado previsto no
artigo 22 da Lei 9/2007, do 13 de xufo.

2. Realizada a distribucién do importe das subvencions de conformidade co sinalado no
artigo 9, o 6rgano instrutor elevara a proposta de resolucion ao 6érgano competente para

resolver.
Artigo 17. Resolucién

1. No prazo de quince (15) dias desde a elevacién da proposta de resolucion por parte
do érgano instrutor, a persoa titular da Direccién Xeral de Cultura, por delegacion da persoa
titular da Conselleria de Cultura, Lingua e Xuventude, ditara a resolucion de concesion de
acordo co disposto no artigo 34 do Decreto 11/2009, do 8 de xaneiro, polo que se aproba
o Regulamento da Lei 9/2007, do 13 de xufio, de subvencions de Galicia. Nesta resolu-
cion incluirase a relacién de entidades locais beneficiarias e as cantidades concedidas e
publicarase no Diario Oficial de Galicia. Asi mesmo, farase publica no portal da Rede de
bibliotecas publicas de Galicia (https://rbgalicia.xunta.gal). Esta publicacion substituira a
notificacion persoal e producira os mesmos efectos.

2. O prazo para ditar e notificar aos interesados a resolucion expresa non podera supe-
rar os cinco meses a partir do dia da publicacion desta orde no Diario Oficial de Galicia.

3. A persoa interesada podera entender desestimada a sua solicitude por silencio ad-

ministrativo ao vencemento do prazo maximo sen que se notifique a resolucién expresa.

Artigo 18. Notificacion

1. As notificacions de resoluciéns e actos administrativos practicaranse s6 por medios
electrénicos, nos termos previstos na normativa reguladora do procedemento administra-
tivo comun.

2. De conformidade co artigo 45.2 da Lei 4/2019, do 17 de xullo, de administracién di-
xital de Galicia, as notificacions electrénicas practicaranse mediante a comparecencia na
sede electrénica da Xunta de Galicia e a través do Sistema de notificacions electronicas de
Galicia-Notifica.gal. Este sistema remitiralles as persoas interesadas avisos da posta a dis-
posicion das notificacions a conta de correo e/ou teléfono mobil que consten na solicitude.
Estes avisos non teran, en ningun caso, efectos de notificacion practicada e a sua falta non
impedira que a notificacion sexa considerada plenamente valida.

3. De conformidade co artigo 47 da Lei 4/2019, do 17 de xullo, de administracién dixital
de Galicia, as persoas interesadas deberan crear e manter o seu enderezo electrénico ha-
bilitado unico a través do Sistema de notificacién electrénica de Galicia-Notifica.gal, para
todos os procedementos administrativos tramitados pola Administracion xeral e as entida-
des instrumentais do sector publico autonémico. En todo caso, a Administracion xeral e
as entidades do sector publico autonémico de Galicia poderan de oficio crear o indicado
enderezo, para os efectos de asegurar o cumprimento polas persoas interesadas da sua
obriga de relacionarse por medios electrénicos.

4. As notificacions entenderanse practicadas no momento en que se produza o acceso
ao seu contido, entendéndose rexeitadas cando transcorresen dez dias naturais desde a
posta a disposicion da notificacion sen que se acceda ao seu contido.

5. Se o envio da notificacion electrénica non é posible por problemas técnicos, practi-
carase a notificacion polos medios previstos na normativa reguladora do procedemento
administrativo comun.

Artigo 19. Aceptacion das axudas

Notificada a resolucién, as beneficiarias disporan dun prazo de dez (10) dias para a sua
aceptacion. Transcorrido este sen que se producise manifestacion expresa, entenderase
como tacitamente aceptada, agas que no mesmo prazo se comunique de xeito formal e
expreso a renuncia a subvencion concedida, debidamente asinada polo representante da
entidade beneficiaria.

No suposto de que algunha entidade non acepte a axuda ou renuncie a esta, o 6rgano
instrutor podera formular a proposta de resolucion complementaria, e o importe dispoiible
adxudicarase entre as solicitudes admitidas coa mesma proporcion prevista no artigo 9
desta orde.

Artigo 20. Recursos

Contra as resolucions que esgotan a via administrativa, a persoa interesada podera
interpofier recurso contencioso-administrativo ante o Tribunal Superior de Xustiza de Gali-
cia, no prazo de dous meses contados desde a recepcion da notificacion da resolucion ou,
potestativamente, interpofier, no prazo dun mes desde a recepcion da resolucion, recurso
de reposicién ante a persoa titular da Conselleria de Cultura, Lingua e Xuventude.

Artigo 21. Xustificacién da subvencién

1. O pagamento das subvencions quedara condicionado a presentacién da documenta-
cion xustificativa do gasto realizado, con data limite o 14 de novembro de 2025.

2. Considerarase gasto realizado o importe das actividades levadas a cabo con cargo
ao programa Ler conta moito, realizadas dentro do periodo sinalado no artigo 8.2 desta
orde e que resulte efectivamente pagado antes da data limite de xustificacion sinalada no
paragrafo anterior.

3. De acordo co artigo 42.2 do Decreto 11/2009, do 8 de xaneiro, polo que se aproba
o Regulamento da Lei de subvencions de Galicia, para os efectos da sua consideracion
como subvencionable, considerarase como efectivamente pagado o gasto cando quede
xustificado o pagamento mediante extractos ou certificacidbns bancarias, debidamente
identificados.

4. A documentacién xustificativa que debe presentarse € a seguinte:

a) Declaracion de axudas solicitadas ou recibidas para o mesmo obxecto. Podera em-
pregarse o modelo previsto no anexo Il.

b) Declaracién responsable de estar ao dia no cumprimento das obrigas tributarias e
fronte a Seguridade Social e de non ter pendente de pagamento ningunha outra débeda
coa Administracion publica da Comunidade Auténoma, segundo o establecido no artigo 10
da Lei 9/2007, de subvencions de Galicia, e no artigo 11 do Decreto 11/2009, polo que se

aproba o Regulamento da Lei 9/2007, de subvencions de Galicia. Podera empregarse o
modelo previsto no anexo lll.

c) Documentos acreditativos do gasto realizado, a través dunha das modalidades se-
guintes:

A. Conta xustificativa. Neste suposto, deberase achegar certificacion expedida pola se-
cretaria da entidade local, co visto e prace do/da alcalde/sa ou presidente/a, relativa a
aprobacién polo érgano competente da conta xustificativa da subvencion en que se faga
constar, como minimo, de forma detallada: nome da actividade, profesional ou entidade
que a realiza, numero de factura, importe da factura, data de emisidon da factura e data de
pagamento. A omision dalgun destes datos comporta a obriga de acollerse & modalidade B.

B. Se non presentan conta xustificativa, deben achegar os seguintes documentos:

— Copia das facturas, en que debe constar: nome da actividade, profesional ou entidade
que a realiza, data de realizacion, numero de factura, importe da factura e data de emision
da factura.

— Xustificantes bancarios do pagamento, en que conste a identificacion da persoa que
realiza o pagamento (que debera coincidir coa entidade beneficiaria da axuda) e a do des-
tinatario do pagamento (que debera coincidir coa persoa que emitiu a factura).

5. A documentacion debera dirixirse a Direccidén Xeral de Cultura e presentarse electro-
nicamente, accedendo ao expediente deste procedemento na Carpeta cidada da entidade
beneficiaria, https://sede.xunta.gal/carpeta-do-cidadan, mediante o formulario normalizado
habilitado para o efecto a través da sede electronica da Xunta de Galicia.

6. A falta de presentacion da xustificacion no prazo establecido comportara a perda
do dereito & subvencién total ou parcial, segundo proceda, e demais responsabilidades
establecidas na Lei de subvencions de Galicia, segundo o disposto nos artigos 9 e 45 do
Decreto 11/2009, do 8 de xaneiro, polo que se aproba o Regulamento da citada lei.

Artigo 22. Pagamento

1. Unha vez xustificada a subvencion, antes de proceder ao seu pagamento, o 6rga-
no competente podera realizar as actuacions de comprobacién oportunas para verificar o
cumprimento da finalidade da subvencion.

2. O pagamento efectuarase de forma nominativa e pagamento unico, pola sua totali-
dade, a favor das entidades beneficiarias e logo da acreditacion dos gastos e pagamentos
realizados, ata o tope maximo da contia da subvencion.

Artigo 23. Obrigas dos beneficiarios
As entidades locais beneficiarias destas axudas quedan suxeitas as seguintes obrigas:

a) Someterse as accions de control, comprobacion e inspeccion que efectuara a Con-
selleria de Cultura, Lingua e Xuventude; as de control financeiro que correspondan, se € o
caso, a Intervencion Xeral da Comunidade Autbnoma; as previstas na lexislacion do Tribu-
nal de Contas e do Consello de Contas, ou a outros érganos da Administracién do Estado.

b) Facilitar toda a informacién que lles sexa requirida no exercicio das funcions anterio-
res e, en xeral, cumprir as obrigas establecidas no artigo 11 da Lei 9/2007.

c) Dar cumprimento as obrigas de publicidade que se establecen no artigo 18 da
Lei 38/2003, do 17 de novembro, xeral de subvencions, modificado polo artigo 30 da Lei
estatal 15/2014, do 16 de setembro, de racionalizacién do sector publico e outras medidas
de reforma administrativa.

Artigo 24. Reintegro da axuda e procedemento sancionador

1. Procedera o reintegro, total ou parcial, da subvencion e axuda publica percibida can-
do concorra calquera das circunstancias previstas no titulo Il da Lei 9/2007, do 13 de xufo,
de subvencions de Galicia.

2. No caso de que a entidade local beneficiaria da axuda incumpra algunha das con-
diciéns ou obrigas estipuladas, a Conselleria de Cultura, Lingua e Xuventude instruira
o correspondente expediente sancionador, de conformidade co previsto no titulo IV da
Lei 9/2007, citada no punto anterior.

Artigo 25. Inclusion no Rexistro Publico de Axudas, Subvencions e Convenios

As subvenciéns outorgadas ao abeiro desta orde figuraran no Rexistro Publico de Axu-
das, Subvenciéns e Convenios. En todo caso, a presentacion da solicitude implica que a
entidade solicitante consinte na inclusion e publicidade dos datos relevantes referidos as

axudas e subvencions recibidas, asi como as sanciéns impostas, no dito rexistro, feito que
tera lugar, agas nos casos legalmente establecidos, de acordo co regulado no artigo 16.1
da Lei 9/2007, do 13 de xuio, de subvenciéons de Galicia.

Artigo 26. Transparencia e bo goberno

1. Debera darse cumprimento as obrigas de transparencia contidas no artigo 17 da
Lei 1/2016, do 18 de xaneiro, de transparencia e bo goberno, e no artigo 15 da Lei 9/2007,
do 13 de xufio, de subvenciéns de Galicia.

2. En virtude do disposto no artigo 4 da Lei 1/2016, do 18 de xaneiro, de transparencia
e bo goberno, as persoas fisicas e xuridicas beneficiarias de subvencions estan obrigadas
a subministrar & Administracion, ao organismo ou & entidade das previstas no artigo 3.1
da Lei 1/2016, do 18 de xaneiro, a que se atopen vinculadas, logo de requirimento, toda a
informacién necesaria para o cumprimento por aquela das obrigas previstas no titulo | da
citada lei.

Disposicion adicional

De conformidade co previsto nos artigos 17.3.b) e 20.8.a) da Lei 38/2003, do 17 de
novembro, xeral de subvencions, transmitirase a Base de datos nacional de subvencions
a informacion requirida por esta, o texto da convocatoria para a sua publicacién na citada
base e o seu extracto no Diario Oficial de Galicia.

Disposicion derradeira primeira

Facultase o director xeral de Cultura, no ambito das suas competencias, para emitir as
resolucions precisas para o desenvolvemento desta orde.

Disposicion derradeira segunda

Esta orde entrara en vigor o dia seguinte ao da sua publicacion no Diario Oficial de
Galicia.

Santiago de Compostela, 16 de decembro de 2024

O conselleiro de Cultura, Lingua e Xuventude
P.D. (Orde do 28.6.2024; DOG num. 130, do 5 de xullo)
Elvira Maria Casal Garcia
Secretaria xeral técnica da Conselleria de Cultura,
Lingua e Xuventude

b CONSELLERIA DE ANEXO |
e XUNTA CULTURA, LINGUA

KM DE GALICIA | £ xuventuoe

PROCEDEMENTO CODIGO DE PROCEDEMENTO DOCUMENTO
SUBVENCION A ENTIDADES LOCAIS DE GALICIA PARA A PROGRAMACION DE ACTIVIDADES DE
DINAMIZACION DA LECTURA NAS BIBLIOTECAS PUBLICAS E/OU AXENCIAS DE LECTURA DE CT236A SOLICITUDE

TITULARIDADE MUNICIPAL, INTEGRADAS NA REDE DE BIBLIOTECAS PUBLICAS DE GALICIA

DATOS DA ENTIDADE SOLICITANTE
ENTIDADE LOCAL NIF

CODIGO POSTAL PROVINCIA CONCELLO

E, NA SUA REPRESENTACION (debera acreditarse a representacion fidedigna por calquera medio vélido en dereito)
NOME PRIMEIRO APELIDO SEGUNDO APELIDO NIF

EN CALIDADE DE (CARGO/POSTO QUE DESEMPENA)

DATOS PARA OS EFECTOS DE NOTIFICACION
Todas as notificacions s persoas interesadas realizaranse s6 por medios electronicos a través do Sistema de notificacion electronica de Galicia - Notifica.gal
(https:/notifica.xunta.gal).
S6 se podera acceder & notificacion co certificado electronico ou Chave365.
Enviaranse avisos da posta & disposicién da notificacién no correo electrénico e/ou teléfono mébil facilitados a seguir e que poderan cambiar en calquera
momento a través de Notifica.gal:

TELEFONO MOBIL CORREO ELECTRONICO

DATOS BANCARIOS

Declaro baixo a mifia responsabilidade que son certos os datos consignados relativos & conta bancaria indicada.

TITULAR DACONTA NUMERO DE CONTA BANCARIA (24 DIXITOS)
IBAN
BIBLIOTECA/S OU AXENCIA/S DE LECTURA PARA A/S QUE SE SOLICITA A SUBVENCION

NUM. DE HORAS DE

cODIGO NOME DABIBLIOTECA OU AXENCIADE LECTURA APERTURA SEMANAL

XUNTA

CULTURA, LINGUA (continuacién)

%,,. XUNTA CONSELLERIA DE ANEXO |
s

1.

9.

1

DE GALICIA | ExuvenTupe

A PERSOA REPRESENTANTE DECLARA:

Que, en relacion con outras axudas concedidas ou solicitadas:

€ Non solicitou nin se lle concedeu ningunha outra axuda para este mesmo proxecto ou conceptos para os que se solicita esta subvencion.

€  Sisolicitou e/ou se lle concederon outras axudas para este mesmo proxecto ou conceptos para os cales solicita esta subvencion e a suma delas non supera
o importe total do investimento realizado para este fin. Son as que a continuacion se relacionan:

ORGANISMO ANO IMPORTE (€) DISPOSICION REGULADORA

. Que todos os datos contidos nesta solicitude e nos documentos que se achegan son certos.
. Non estar incurso en ningunha das circunstancias previstas no artigo 13 da Lei 38/2003, do 17 de novembro, xeral de subvenciéns.

. Non estar incurso en ningunha clase de inhabilitacién para a obtencién de axudas previstas nos niumeros 2 e 3 do artigo 10 da Lei 9/2007, do 13 de xufio, de
subvenciéns de Galicia.

. Estar ao dia no pagamento de obrigas por reintegro de subvencions, conforme o artigo 10.2.g) da Lei 9/2007, do 13 de xufio, de subvencions de Galicia, e o
artigo 9 do Regulamento de subvenciéns de Galicia, aprobado polo Decreto 11/2009, do 8 de xaneiro, polo que se aproba o Regulamento da Lei 9/2007, do 13
de xufio, de subvencions de Galicia.

. Estar ao dia no cumprimento das obrigas tributarias e fronte & Seguridade Social e non ter pendente de pagamento ningunha outra débeda coa Administracion
publica da Comunidade Auténoma galega.

. Que a biblioteca e/ou axencia de lectura ten informatizada a sa xestion.

. Que a biblioteca e/ou axencia de lectura:

€ Cubriu, a través do formulario web habilitado para este efecto en (https://rbgalicia.xunta.gal/gl), a estatistica de bibliotecas do ano 2023,
Ou ben

€ Non tivo actividade durante o 2023 porque iniciou a sua actividade ou foi reactivada o dia e comunicou esta circunstancia ao
Servizo de Bibliotecas antes da publicacién desta convocatoria.

Ter un horario de apertura ao publico dun minimo de 15 horas semanais.

0.Ter cumprido co establecido no artigo 4.1 do Decreto 193/2011, do 6 de outubro, polo que se regulan especialidades nas subvenciéns as entidades locais
galegas.

COMPROBACION DE DATOS

Os documentos relacionados seran obxecto de consulta as administracions publicas. No caso de que

. - o OPONOME A
as persoas interesadas se opofian a esta consulta, deberan indicalo no recadro correspondente e CONSULTA
achegar unha copia dos documentos.

DNI/NIE da persoa representante [l
Certificado de estar ao dia no pagamento coa Seguridade Social [l
Certificado de estar ao dia no pagamento de débedas coa Administracion publica da Comunidade Autdbnoma de Galicia [l

Consulta de concesiéns de subvencions e axudas I

Consulta de inhabilitacién para obter subvenciéns e axudas I
CONSENTIMENTO PARA A COMPROBACION DE DATOS AUTORIZO A

A persoa interesada autoriza a consulta a outras administraciéns publicas dos seguintes datos. De CONSULTA

non autorizar a consulta, debera achegar o documento correspondente.

Certificado de estar ao dia no pagamento de débedas tributarias coa AEAT C Si C  Non

XUNTA

.‘%”. XUNTA
B¢ DE GALICIA | ExuvenTubEe

CONSELLERIA DE ANEXO |
CULTURA, LINGUA (continuacién)

INFORMACION BASICA SOBRE A PROTECCION DE DATOS PERSOAIS

Responsable do
tratamento

Finalidades do
tratamento

Lexitimacion para o
tratamento

Destinatarias dos datos

Exercicio de dereitos

Contacto coa persoa
delegada de proteccion
de datos e mais
informacién

Xunta de Galicia. Conselleria de Cultura, Lingua e Xuventude.

Tramitar este procedemento, verificar os datos e documentos que a persoa interesada achegue na sua solicitude para comprobar a
exactitude destes, levar a cabo as actuacions administrativas que deriven e informar sobre o estado de tramitacion. Asi mesmo, os datos
persoais incluiranse na Carpeta cidada de cada persoa interesada para facilitar o acceso & informacion, tanto persoal como de caracter
administrativo.

O cumprimento dunha misién realizada en interese publico ou no exercicio de poderes publicos derivada dunha competencia legalmente
atribuida ao responsable do tratamento, asi como o cumprimento de obrigas legais impostas ao dito responsable (artigo 6.1, letras c) e e),
do RXPD, e 8 da Lei organica 3/2018, do 5 de decembro, de proteccion de datos persoais e garantia dos dereitos dixitais). En concreto, a
competencia e obrigas previstas nos preceptos basicos da Lei 38/2003, do 17 de novembro, xeral de subvencions, e da Lei 19/2013, do 9 de
decembro, de transparencia, acceso & informacién publica e bo goberno, asi como na Lei 9/2007, do 13 de xufio, de subvenciéns de Galicia,
na Lei 39/2015, do 1 de outubro, do procedemento administrativo comtn das administracions publicas, na Lei 1/2016, do 18 de xaneiro, de
transparencia e bo goberno, e na Lei 4/2019, do 17 de xullo, de administracion dixital de Galicia.

As administracions publicas no exercicio das stias competencias.

As persoas interesadas poderan solicitar o acceso, rectificacion, oposicion, limitacién, portabilidade e supresion dos seus datos ou
retirar, se € o caso, o consentimento outorgado a través da sede electronica da Xunta de Galicia ou nos lugares e rexistros establecidos na
normativa reguladora do procedemento administrativo comuin, segundo se recolle en (https://www.xunta.gal/exercicio-de-dereitos)

(https ://Iwww.xunta.gal/informacion-xeral-proteccion-datos)

LEXISLACION APLICABLE

o ORDE do 16 de decembro de 2024 pola que se establecen as bases reguladoras da subvencion a entidades locais de Galicia para a programacion de

actividades de dina
de Galicia, e se pro

mizacion da lectura nas bibliotecas publicas e/ou axencias de lectura de titularidade municipal, integradas na Rede de bibliotecas publicas
cede & sUa convocatoria para o ano 2025 (codigo de procedemento CT236A).

SINATURA DA PERSOA REPRESENTANTE

Lugar e data

Direccion Xeral de Cultura

XUNTA
DE GALIC

de de

i CONSELLERIA DE ANEXO Il
e KUNTA CULTURA, LINGUA

W DE GALICIA | E XUVENTUDE

DECLARACION DAS AXUDAS SOLICITADAS OU CONCEDIDAS PARA OS PROXECTOS E CONCEPTOS PARA OS QUE SE SOLICITA
ESTA SUBVENCION

CT236A - SUBVENCION A ENTIDADES LOCAIS DE GALICIA PARA A PROGRAMACION DE ACTIVIDADES DE DINAMIZACION DA LECTURA NAS
BIBLIOTECAS PUBLICAS E/OU AXENCIAS DE LECTURA DE TITULARIDADE MUNICIPAL, INTEGRADAS NA REDE DE BIBLIOTECAS PUBLICAS DE GALICIA

DATOS DA ENTIDADE SOLICITANTE
ENTIDADE LOCAL NIF

E, NA SUA REPRESENTACION (debera acreditarse a representacion fidedigna por calquera medio valido en dereito)
NOME PRIMEIRO APELIDO SEGUNDO APELIDO NIF

EN CALIDADE DE (CARGO/POSTO QUE DESEMPENA)

A PERSONA REPRESENTANTE DECLARA:
Que esta entidade local, en relacién con outras axudas concedidas ou solicitadas:
(O Non solicitou nin se lle concedeu ningunha outra axuda para este mesmo proxecto ou conceptos para os cales se solicita esta subvencion.

() Si solicitou e/ou se lle concederon outras axudas para este mesmo proxecto ou conceptos para os cales solicita esta subvencion e a suma
delas non supera o importe total do investimento realizado para este fin. Son as que a seguir se relacionan:

ORGANISMO ANO DISPOSICION REGULADORA IMPORTE (€)

SINATURA DA PERSOA REPRESENTANTE

Lugar e data

Direccion Xeral de Cultura

o)
c
>
o
(2]
o
=)
X
=

N

e
%

o)

<
(2]

<
©
IS

s

5
£

O

o

@
—

e
=)
<2
>

1)

O]

o)

Q

L

>

@)

XUNTA

DE GALICIA  ssN1130-9229 Depésito legal C.494-1998  https://www.xunta.gal/diario-oficial-galicia




DOG Diario Oficial de Galicia

DOG NUum. 3 Martes, 7 de xaneiro de 2025 Pax. 455
ANEXO IIl
kel XUNTA CONSELLERIA DE

CULTURA, LINGUA

W DE GALICIA | E XUVENTUDE

DECLARACION RESPONSABLE DE ATOPARSE AO CORRENTE NO CUMPRIMENTO DE OBRIGAS TRIBUTARIAS E FRONTE A
SEGURIDADE SOCIAL E DE NON TER PENDENTE DE PAGAMENTO NINGUNHA DEBEDA COA ADMINISTRACION PUBLICA DA
COMUNIDADE AUTONOMA
CT236A - §UBVENCION A ENTIDADES LOCAIS DE GALICIA PARA A PROGRAMACION DE ACTIVIDADES DE DINAMIZACION DA'LECTURA NAS
BIBLIOTECAS PUBLICAS E/OU AXENCIAS DE LECTURA DE TITULARIDADE MUNICIPAL, INTEGRADAS NA REDE DE BIBLIOTECAS PUBLICAS DE GALICIA

DATOS DA ENTIDADE SOLICITANTE
ENTIDADE LOCAL NIF

E, NA SUA REPRESENTACION (debera acreditarse a representacion fidedigna por calquera medio valido en dereito)
NOME PRIMEIRO APELIDO SEGUNDO APELIDO NIF

EN CALIDADE DE(CARGO/POSTO QUE DESEMPERNA)

A PERSONA REPRESENTANTE DECLARA:
Que esta entidade local esta ao dia no cumprimento de obrigas tributarias e fronte a Seguridade Social e que non ten pendente de
pagamento ningunha outra débeda coa Administracion publica da Comunidade Autonoma galega.

SINATURA DA PERSOA REPRESENTANTE

Lugar e data

Direccion Xeral de Cultura

